
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1844-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
Հիմք ընդունելով <<Պետական գույքի կառավարման մասին>> Հայաստանի Հանրապետության օրենքի 33-րդ հոդվածի 1-ին մասի 2-րդ և 3-րդ կետերը՝ 

Հայաստանի Հանրապետության կառավարությունը ո ր ո շ ու մ  է.  

1. Հայաստանի Հանրապետության կառավարության 2004 թվականի նոյեմբերի 18-ի <<Հայաստանի Հանրապետության պետական կառավարման մարմինների կողմից պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություն իրականացնելու և Հայաստանի Հանրապետության կառավարության 2001 թվականի սեպտեմբերի 25-ի N 898 որոշումն ուժը կորցրած ճանաչելու մասին>> N 1844-Ն որոշման մեջ կատարել հետևյալ փոփոխությունը և լրացումները՝

1) որոշման վերնագրում <<ԻՐԱԿԱՆԱՑՆԵԼՈՒ>> բառից հետո լրացնել <<, ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐՆ ԱՄՓՈՓԵԼՈՒ  ԵՎ ԱՌԱՋԱՐԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՀԱՍՏԱՏԵԼՈՒ>> բառերը.   

2) որոշման 1-ին կետի <<գ>> ենթակետից հետո լրացնել <<դ>> ենթակետով հետևյալ բովանդակությամբ.

<<դ) պետական մասնակցությամբ առևտրային կազմակերպությունների գործունեության արդյունքների ամփոփման և առաջարկությունների ներկայացման կարգը՝ համաձայն N 7 հավելվածի:>>. 

3) որոշման 1-ին կետի <<ա>> ենթակետով հաստատված կարգի 16-րդ կետի <<ա>> ենթակետը շարադրել հետևյալ խմբագրությամբ.

<<ա) յուրաքանչյուր հաշվետու տարվան հաջորդող տարվա մինչև հուլիսի 30-ը, սույն որոշման N 7 հավելվածին համապատասխան, Հայաստանի Հանրապետության կառավարություն է ներկայացնում պետական մասնակցությամբ առևտրային կազմակերպությունների գործունեության վերաբերյալ առաջարկությունները.>>:

2. Որոշումը լրացնել նոր՝ N 7 հավելվածով՝ համաձայն հավելվածի:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված 

ՀՀ կառավարության 2015 թվականի 

…............................ <<.....>> -ի N  - Ն որոշման
Հավելված N 7

ՀՀ կառավարության 2004 թվականի
նոյեմբերի 18-ի N 1844-Ն որոշման
Կ Ա Ր Գ
ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԻ ԱՄՓՈՓՄԱՆ ԵՎ ԱՌԱՋԱՐԿՈՒԹՅՈՒՆՆԵՐԻ ՆԵՐԿԱՅԱՑՄԱՆ 

 1. Սույն կարգով կարգավորվում են պետական մասնակցությամբ առևտրային կազմակերպությունների ֆինանսատնտեսական դիտարկումների (մոնիտորինգ) իրականացման արդյունքների և դրանից բխող վերլուծությունների հիման վրա առաջարկությունների ներկայացման հետ կապված հարաբերությունները: 
2. Հայաստանի Հանրապետության կառավարությանն առընթեր պետական գույքի կառավարման վարչությունը յուրաքանչյուր տարի, մինչև հաշվետու տարվան հաջորդող տարվա հուլիսի 30-ը, հիմք ընդունելով պետական մասնակցությամբ առևտրային կազմակերպությունների (այսուհետ՝ կազմակերպություն) ֆինանսատնտեսական վիճակի դիտարկումների արդյունքները, կազմակերպությունների գործարար ծրագրերը համապատասխան կազմակերպության և պետական կառավարման լիազոր մարմնի ղեկավարի հետ քննարկման արդյունքում՝ համապատասխան պետական կառավարման լիազոր մարմնի հետ համաձայնեցնելուց հետո, Հայաստանի Հանրապետության կառավարության քննարկմանն է ներկայացնում տվյալ կազմակերպության մասնավորեցման, բաժնետոմսերով հավաստված իրավունքները հավատարմագրային կառավարման, կոնցեսիոն պայմանագրով կառավարման հանձնելու, վերակազմակերպման կամ կազմակերպության լուծարման նպատակահարմարության վերաբերյալ:

3. Կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման, կանոնադրական կապիտալի նվազեցման, ակտիվների արժեքը հաշվապահական հաշվառման ստանդարտներին համապատասխանեցման (վերագնահատման) կամ կազմակերպության լուծարման գործընթացը նախաձեռնելու համար կարող է հիմք հանդիսանալ հետևյալ  ցուցանիշներից որևէ մեկի  առկայությունը` 
1) հաշվետու տարում կազմակերպության զուտ ակտիվների (սեփական կապիտալի) բացասական մեծությունը, 

2) հաշվետու տարում՝ դրան նախորդող տարվա համեմատությամբ  կազմակերպության կուտակած վնասների տարեկան աճը՝ 50 տոկոսից ավելի չափով: 

4. Սահմանել, որ կազմակերպությունը չի կարող առաջարկվել մասնավորեցման, եթե՝

1) Հայաստանի Հանրապետության օրենքով սահմանված է, որ տվյալ կազմակերպությունը ենթակա չէ մասնավորեցման, 

2) կազմակերպությունը գործունեություն է ծավալում տնտեսության այն ոլորտներում, որոնցում, համաձայն պետական գույքի մասնավորեցման ծրագրի մասին Հայաստանի Հանրապետության օրենքի, մասնավորեցում չի նախատեսվում: 

5. Հայաստանի Հանրապետության կառավարության 2015 թվականի մայիսի 7-ի N 515-Ն որոշմամբ սահմանված կարգով կազմակերպության բաժնետոմսերով հավաստված իրավունքները հավատարմագրային կառավարման հանձնելու, կամ Հայաստանի Հանրապետության օրենսդրությամբ սահմանված կարգով կազմակերպությունը կոնցեսիոն պայմանագրով կառավարման հանձնելու, կամ Հայաստանի Հանրապետության քաղաքացիական օրենսգրքի 63-րդ հոդվածով սահմանված ձևերից մեկով կազմակերպության վերակազմակերպման մասին առաջարկություն ներկայացնելու համար կարող է հիմք հանդիսանալ հետևյալ հանգամանքներից մեկի առկայությունը՝

1) կազմակերպության գործունեությունը նախատեսվում է իրականացնել պետություն-մասնավոր հատված համագործակցության ծրագրերի շրջանակներում՝ պայմանագրերի հիման վրա, 

2) համապատասխան պետական կառավարման լիազոր մարմինը ներկայացրել է կազմակերպության գործունեության բարելավման վերաբերյալ ծրագիր կամ հիմնավորված առաջարկություններ, որոնք կարող են հիմք հանդիսանալ տվյալ կազմակերպությունում մասնավոր կառավարման ներդրման համար: 

6. Սույն կարգի 3-րդ կետով սահմանված որևէ ցուցանիշի առկայության դեպքում, եթե կազմակերպությունը չի բավարարում սույն կարգի 4-րդ կետում նշված սահմանափակումներին և սույն կարգի 5-րդ կետով նախատեսված պահանջներից որևէ մեկին, ապա Հայաստանի Հանրապետության կառավարությանն առընթեր պետական գույքի կառավարման վարչությունը՝ համաձայնեցնելով համապատասխան պետական կառավարման լիազոր մարմնի հետ, Հայաստանի Հանրապետության կառավարության քննարկմանը կարող է առաջարկություն ներկայացնել կազմակերպության լուծարման վերաբերյալ:

7. Կազմակերպության լուծարման մասին վերջնական որոշում կայացնելուց առաջ տվյալ կազմակերպությունում Հայաստանի Հանրապետության անունից պետական սեփականություն հանդիսացող բաժնետոմսերի կառավարման լիազորություններն իրականացնող պետական կառավարման մարմնի կամ աուդիտորական կազմակերպության (եթե աուդիտորական կազմակերպության վարձատրության համար Հայաստանի Հանրապետության պետական բյուջեից միջոցներ չեն պահանջվում) կողմից իրականացվում է աուդիտ: 
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1844-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ

ԻՐԱՎԱԿԱՆ  ԱԿՏԻ  ՀԻՄՆԱՎՈՐՈՒՄԸ

1. Անհրաժեշտությունը

Իրավական ակտի ընդունումը բխում է <<Պետական գույքի կառավարման մասին>> ՀՀ օրենքի հոդված 33-ի` <<Պետական բաժնետոմս (բաժնեմաս) ունեցող առևտրային կազմակերպությունների ֆինանսատնտեսական վիճակի մշտադիտարկումները և վերլուծությունները>> 1-ին մասի 3-րդ կետից, այսինքն՝ ամրագրվել է առևտրային կազմակերպությունների գործունեության ֆինանսատնտեսական վիճակի մոնիտորինգի իրականացման արդյունքում ի հայտ եկած խնդիրների վերացման վերաբերյալ առաջարկությունների ներկայացման անհրաժեշտությունը:

Օրենքի ընդունումից հետո ՀՀ վարչապետի 2015 թվականի մարտի 10-ի <<Պետական գույքի կառավարման մասին>> Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին>> N 189-Ա որոշմամբ հաստատված հավելվածի 3-րդ կետով սահմանված է նաև համապատասխան որոշման ընդունման անհրաժեշտությունը՝ ՀՀ կառավարության 2004 թվականի նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին:
2. Ընթացիկ իրավիճակը և խնդիրները
Ներկայումս ՀՀ կառավարության 2004 թվականի նոյեմբերի 18-ի <<Հայաստանի Հանրապետության պետական կառավարման մարմինների կողմից պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություններ իրականացնելու և Հայաստանի Հանրապետության կառավարության 2001 թվականի սեպտեմբերի 25-ի N 898 որոշումն ուժը կորցրած ճանաչելու մասին>> N 1844-Ն որոշման համաձայն ՀՀ կառավարությանն առընթեր պետական գույքի կառավարման վարչությունը (այսուհետ՝ Վարչություն), պետական կառավարման մարմինների կողմից տրամադրված տեղեկատվության հիման վրա, իրականացնում է պետական մասնակցությամբ առևտրային կազմակերպությունների (այսուհետ՝ կազմակերպություններ) ֆինանսատնտեսական ցուցանիշների դիտարկումներն ու վերլուծությունը: 
Վարչությունը կազմակերպությունների վերաբերյալ իրականացված ֆինանսատնտեսական ցուցանիշների մոնիտորինգի արդյունքների վերլուծության մասին կիսամյակային և տարեկան կտրվածքով տեղեկանքներ է ներկայացնում ՀՀ կառավարության քննարկմանը: Սակայն գործնականում կանոնակարգված չէ մոնիտորինգի արդյունքների կիրառման հետ կապված հետադարձ կապը, մասնավորապես պետական մասնակցությամբ կազմակերպությունների հետագա գործունեության կազմակերպման (մասնավորեցման առաջարկելու, մասնավոր կառավարիչ ներգրավելու, անարդյունավետության կայուն ցուցանիշներ ունեցող կազմակերպությունները լուծարելու) վերաբերյալ որոշումների ընդունման գործընթացը: 
3. Տվյալ բնագավառում իրականացվող քաղաքականությունը 

ՀՀ վարչապետի 2015 թվականի մարտի 10-ի <<Պետական գույքի կառավարման մասին>> Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին>> N 189-Ա որոշմամբ հաստատված հավելվածի 3-րդ կետի կատարումն ապահովելու նպատակով մշակվել է <<Հայաստանի Հանրապետության կառավարության 2004 թվականի  նոյեմբերի 18-ի N 1844-Ն որոշման մեջ  փոփոխություն և լրացումներ կատարելու մասին>> ՀՀ կառավարության որոշման  նախագիծը:
<<Հայաստանի Հանրապետության կառավարության 2004 թվականի  նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծով առաջարկվող լրացումներով կկանոնակարգվեն նշված խնդիրները՝ սահմանելով կոնկրետ իրավական նորմեր, որոնք թույլ են տալիս ֆինանսատնտեսական ցուցանիշների մոնիտորինգի արդյունքների հիման վրա, ինչպես նաև կազմակերպությունների գործարար ծրագրերը լիազոր պետական կառավարման մարմնի հետ քննարկման արդյունքում ՀՀ կառավարության քննարկմանը ներկայացնել կոնկրետ կազմակերպության մասնավորեցման, բաժնետոմսերով հավաստված իրավունքները հավատարմագրային կառավարման հանձնելու, վերակազմակերպման կամ լուծարման մասին առաջարկություններ:    
4. Կարգավորման նպատակը և բնույթը

Վարչության կողմից առաջարկվում է <<Հայաստանի Հանրապետության կառավարության 2004 թվականի  նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագիծը, որով  կազմակերպությունների ֆինանսատնտեսական դիտարկումների (մոնիտորինգ) իրականացման արդյունքների և դրանից բխող վերլուծությունների հիման վրա և առաջարկություններ են ներկայացվելու դրանց հետագա ճակատագրի մասին: 

Նախագծի ընդունման նպատակն է՝ սահմանել կազմակերպությունների գործունեության վերաբերյալ առաջարկություններ և նախանշել դրանից բխող հետագա քայլերը:

Առաջարկվող լրացումներով նախատեսվում է որոշումը համալրել պետական մասնակցությամբ առևտրային կազմակերպությունների գործունեության արդյունքների ամփոփման և առաջարկությունների ներկայացման կարգով, որը կիրառվելու է՝ այն կազմակերպությունների նկատմամբ, որոնց ֆինանսատնտեսական ցուցանիշների մշտադիտարկումն իրականացվում է Վարչության կողմից:
Առաջարկվում է որոշակի ցուցանիշների ի հայտ գալու դեպքում առաջարկություններ ներկայացնել տվյալ կազմակերպության վերաբերյալ, մասնավորապես՝ առաջարկություններ ներկայացնել կազմակերպությունը մասնավորեցնելու, կազմակերպության բաժնետոմսերով հավաստված իրավունքները հավատարմագրային կառավարման, կոնցեսիոն պայմանագրով հանձնելու, վերակազմակերպելու, ինչպես նաև դիրքորոշում ներկայացնել լուծարման առաջարկվող կազմակերպությունների մասին:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

6. Ակնկալվող արդյունքը

<<Հայաստանի Հանրապետության կառավարության 2004 թվականի  նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի ընդունման արդյունքում կսահմանվի կազմակերպությունների գործունեության վերաբերյալ առաջարկությունների ներկայացման ընթացակարգը:
7. Այլ տեղեկություններ: 

Չկան: 

<<Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ տեղի չեն ունենա: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:


	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<Հայաստանի Հանրապետության կառավարության 2004 թվականի նոյեմբերի 18-ի թիվ 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի վերաբերյալ

<<Հայաստանի Հանրապետության կառավարության 2004 թվականի նոյեմբերի 18-ի թիվ 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

Իրավաբանական վարչության պետ՝

          
             Ա. Սարգսյան
Հայցապահանջների և իրավական ակտերի բաժին
Կատարող` Թ.Մուրադյան 1-38
Ա Մ Փ Ո Փ Ա Թ Ե Ր Թ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1844-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները


	1
	2
	3
	4

	1. ՀՀ Տավուշի մարզպետարան,

№ 01/08/3652-15,

27.07.2015թ.
	Առաջարկություններ և դիտողություններ չունի:


	-
	-

	2. ՀՀ Կոտայքի  մարզպետարան,

№ 01/17.1/3559-15,

27.07.2015թ.
	Առաջարկություններ և դիտողություններ չունի:


	-
	-

	3. ՀՀ Սյունիքի  մարզպետարան,

№ 01/04/2/3686-15,

27.07.2015թ.
	Առաջարկություններ և դիտողություններ չունի:


	-
	-

	4. ՀՀ Լոռու  մարզպետարան,

№ 101/109.4/3156-15,

28.07.2015թ.
	Առաջարկություններ և դիտողություններ չունի:


	-
	-

	5.ՀՀ ԿԱ անշարժ գույքի կադաստրի պետական կոմիտե,

 № ՄՍ/4918-15,

28.07.2015թ.
	Առաջարկություններ և դիտողություններ չունի:


	-
	-

	6. ՀՀ աշխատանքի և սոցիալական հարցերի նախարարություն,

№ ԱԱ/ԱրՄ-1/6594-15,

28.07.2015թ.
	Առաջարկություններ և դիտողություններ չունի:


	-
	-

	7. ՀՀ գյուղատնտեսու-թյան նախարարություն,

№ ՍԿ/ՀՆ/5165-15,

29.07.2015թ.
	Նախագծի վերաբերյալ առաջարկվել է՝

1.  Նախագծի 1-ին կետի 3-րդ ենթակետում <<կարգի>> բառը փոխարինել <<N 1 հավելվածի>> բառերով, իսկ <<որոշմամբ>> բառը փոխարինել <<որոշման 1-ին կետի դ) ենթակետով>> բառերով,

2.   Նախագծի հավելվածի 8-րդ կետում հստակեցնել, թե որ <<համապատասխան մարմնի>> մասին է խոսքը։
	1. Ընդունվել է:
2. Ընդունվել է:
	1.Նախագծի տվյալ ենթակետը լրամշակվել է:
2.Նախագծի ներկայիս խմբագրության 7-րդ կետը հստակեցվել է՝ <<համապատասխան մարմին>> բառի փոխարեն ամրագրվել է << բաժնետոմսերի կառավարման լիազորություններն իրականացնող պետական կառավարման մարմինը>>: 

	8. ՀՀ էներգետիկայի և բնական պաշարների նախարարություն,

№ 01/19.1/4048-15,

29.07.2015թ.
	Նախագծի վերաբերյալ ներկայացրել են հետևյալը.

նախագծի 1-ին կետի 2-րդ ենթակետով հաստատվող պետական մասնակցությամբ առևտրային կազմակերպությունների արդյունավետության գնահատման կարգի.

1) 3-րդ կետը խմբագրել՝ «Հայաստանի Հանրապետության կառավարությանն առընթեր պետական գույքի կառավարման վարչությունը» բառերից հետո ավելացնել «համապատասխան պետական կառավարման լիազոր մարմնի հետ համաձայնեցված» բառերը,

2) 4-րդ կետից հանել 3-րդ ենթակետը, քանի որ այն` ըստ էության կրկնում է 2-րդ ենթակետը,

3) 6-րդ կետի 1-ին և 2-րդ ենթակետերը հանել կամ խմբագրել, քանի որ դրանք՝ շարադրված բովանդակությամբ հիմք չեն հավատարմագրային, կոնցեսիոն կառավարման հանձնելու և (կամ) վերակազմակերպման առաջարկություն ներկայացնելու համար,

4) 6-րդ կետի 4-րդ ենթակետում «կազմակերպությունը ներկայացրել է» բառերը փոխարինել <<համապատասխան պետական կառավարման լիազոր մարմինը ներկայացրել է կազմակերպության>> բառերով:
	1. Ընդունվել է:

2.Ընդունվել է:

3.Ընդունվել է:

4.Ընդունվել է:


	1.Նախագիծը լրամշակվել է: Տես նախագծի ներկայիս խմբագրությամբ հաստատվող հավելվածի 2-րդ կետը:

2.Նախագծի տվյալ խմբագրության մեջ 4-րդ կետը 3-րդ կետն է, առաջարկությունը հաշվի է առնվել և վերաշարադրվել է ՀՀ ֆինանսների նախարարության առաջարկությանը համապատասխան:

3.Նախագծի տվյալ խմբագրության մեջ 6-րդ կետը 5-րդ կետն է, առաջարկությունը հաշվի է առնվել և բացառվել են 1)-ին և 2)-րդ ենթակետերը:

4.Նախագիծը լրամշակվել է, տե՛ս նախագծով հաստատվող հավելվածի 5-րդ կետի 2)-րդ ենթակետը, որտեղ լրացվել է համապատասխան առաջարկությունը:

	9. ՀՀ տարածքային կառավարման եւ արտակարգ իրավիճակների նախարարություն,

№ 1/06.3/10820-15,

29.07.2015թ.
	Նախագծի վերաբերյալ ներկայացրել են հետևյալը.

 1.<<ՀՀ կառավարության 2004 թվականի նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի /այսուհետ՝ Նախագիծ/ 1-ին կետի 2-րդ ենթակետով հաստատվող կարգի 4-րդ կետի և 6-րդ կետի <<առնվազն մեկի>> բառերը առաջարկում ենք փոխարինել <<առնվազն երկուսի>> բառերով:
	1.Ընդունվել է, պարզաբանում:
	1.Նախագիծը լրամշակվել է: Առաջարկությունը վերաբերում է նախագծի տվյալ խմբագրությամբ հաստատվող հավելվածի 3-րդ և 5-րդ կետերին: 

3-րդ կետում տվյալ առաջարկությունը հաշվի է առնվել, իսկ 5-րդ կետը լրամշակվել է՝ նախկինում ամրագրված 4 դեպքից թողնվել են միայն 2-ը, այդ պատճառով 5-րդ կետում <<առնվազն երկուսի>> բառերը չեն նշվել: 

	10.ՀՀ Շիրակի մարզպետարան,

№ 01/3806-15,

29.07.2015թ.
	Առաջարկություններ և դիտողություններ չունի:


	-
	-

	11. ՀՀ կրթության և գիտության նախարարություն,

№ 01/11.2/8742-15,

29.07.2015թ.
	Նախագծի վերաբերյալ ներկայացրել են հետևյալը.

<<Պետական մասնակցությամբ առևտրային կազմակերպությունների գործունեության արդյունավետության գնահատման>> կարգի 4-րդ կետի 4-րդ ենթակետում հստակեցնել <<բարձր ռիսկայնություն ունեցող կազմակերպություն>> արտահայտությունը՝ հետագա անհամապատասխանություններից խուսափելու նպատակով: 

Միաժամանակ առաջարկել եմ նշված կարգի նույն տեղում կատարել փոփոխություն, համաձայն որի՝ ՀՀ կառավարության որոշումներով սահմանված կարգով տեսչական ստուգումներ իրականացնող մարմինների կողմից տրամադրված տեղեկատվությունը կարող է հիմք հանդիսանալ կազմակերպության լիազորված մարմնի հետ տեսչական ստուգումների շուրջ քննարկումների ավարտից հետո:
	Ընդունվել է մասամբ, պարզաբանում:  
	Նախագծի 3-րդ կետում, ինչպես նաև նախագծով հաստատվող հավելվածի 3-րդ կետի 4-րդ ենթակետում օգտագործվել է <<բարձր ռիսկայնության խմբում ընդգրկված կազմակերպություն>> հասկացությունը, որն օգտագործվում է <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքին համապատասխան ընդունված՝ ռիսկի վրա հիմնված ստուգումների իրականացման մասին ՀՀ կառավարության որոշումներում: 
Ինչ վերաբերում տեսչական ստուգումների շուրջ քննարկումների ավարտից հետո որոշումների կայացմանը, ապա նման դրույթ ավելացնելու անհրաժեշտություն չկա, հաշվի առնելով, որ կարգով նախատեսվում է կազմակերպության մասին ցանկացած առաջարկություն ներկայացնելու դեպքում այն համաձայնեցնել լիազորված պետական կառավարման մարմնի հետ: 

	12. ՀՀ բնապահպանու-թյան նախարարություն,

№ 1/04.3/11657-15,

29.07.2015թ.
	Առաջարկություններ և դիտողություններ չունի:


	-
	-

	13. ՀՀ ԿԱ քաղաքացիական ավիացիայի գլխավոր վարչություն,

№ 1.1/12.1/1092-15,

29.07.2015թ.
	   Նախագծի վերաբերյալ ներկայացրել են հետևյալը.

1)Նախագծի <<Պետական մասնակցությամբ առևտրային կազմակերպությունների գործունեության արդյունավետության գնահատման>> կարգի (հավելված 1) 4-րդ կետի 2-րդ և 3-րդ ենթակետերը անհրաժեշտ է խմբագրել մեկ ենթակետով, քանի որ կազմակերպությունների տարեկան զուտ վնասների աճը արտացոլվելու է նաև տվյալ կազմակերպությունների կուտակված վնասներում:

 2)Նախագծի նշված կարգից հանել 4-րդ կետի 4-րդ ենթակետը, քանի որ տեսչական ստուգումներ իրականացնող մարմինները որպես <<Բարձր ռիսկայնություն ունեցող կազմակերպություն>> կարող են դասակարգել իրենց կանոնադրական գործառույթներից բխող տարբեր չափորոշիչներից ելնելով, ինչը չի կարող հիմք հանդիսանալ տվյալ կազմակերպությանը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթաց նախաձեռնելու համար: Իսկ  <<Հայաստանի Հանրապետությունում ստուգումների կազմակերպման և անցկացման մասին>> Հայաստանի Հանրապետության օրենքի 2.1 հոդվածի 1-ին կետի համաձայն՝ <<Ռիսկը տնտեսվարող սուբյեկտի գործունեության արդյունքում մարդու կյանքին, առողջությանը, շրջակա միջավայրին, պետության, իրավաբանական և ֆիզիկական անձանց գույքային շահերին,  բնական և էներգետիկ պաշարների խնայողությանը վնաս հասցնելու հավանականությունն է՝ հաշվի առնելով այդ վնասի ծանրության աստիճանը>>: Նշված հիմնավորմամբ պայմանավորված՝ առաջարկում ենք հանել նաև Նախագծի 2-րդ կետը:
	1.Ընդունվել է:

2.Պարզաբանում
	1.Նախագիծը լրամշակվել է ՀՀ էներգետիկայի և բնական պաշարների ու ՀՀ ֆինանսների նախարարությունների առաջարկությունների հիման վրա: 

2.Տե′ս ՀՀ կրթության և գիտության նախարարության առաջարկությունների հատվածում ներկայացված պարզաբանումը:   

	14. ՀՀ Արմավիրի մարզպետարան,

№ 01/10/2734-15,

30.07.2015թ.
	Առաջարկություններ և դիտողություններ չունի:


	-
	-

	15. ՀՀ Վայոց ձորի մարզպետարան,

№ 01/10/4491-15,

30.07.2015թ.
	Առաջարկություններ և դիտողություններ չունի:


	-
	-

	16. ՀՀ Արագածոտնիի  մարզպետարան,

№ 01/21/2917-15,

30.07.2015թ.
	Առաջարկություններ և դիտողություններ չունի:


	-
	-

	17. ՀՀ Արարատի  մարզպետարան,

№ 1/3/1-2/3617-15,

30.07.2015թ.
	Առաջարկություններ և դիտողություններ չունի:


	-
	-

	18. ՀՀ ԿԱ միջուկային անվտանգության կարգավորման պետական կոմիտե,

№ 10-Մ-21,

30.07.2015թ.
	Առաջարկություններ և դիտողություններ չունի:


	-
	-

	19. ՀՀ սփյուռքի նախարարություն,

№ 01/16.1/1738-15,

30.07.2015թ.
	Նախագծի վերաբերյալ ներկայացրել են հետևյալը.

1. <<Իրավական ակտերի մասին>> ՀՀ օրենքի 36-րդ հոդվածի երկրորդ մասի համաձայն իրավական ակտերի լեզուն պետք է լինի պարզ, հստակ և մատչելի, ինչը չի պահպանվել նախագիծը մշակելիս: Բացի այդ օրենքի 45-րդ հոդվածի 18-րդ մասի համաձայն, եթե իրավական ակտում նշված նորմի կիրառումը պայմանավորված է <<ինչպես նաև>> բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ:

    Այդ կապակցությամբ անընդունելի է <<Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշման մեջ փոփոխություն և լրացումներ կատարելու մասին>> նախագծի (այսուհետ՝ նախագիծ) 1-ին կետի 2-րդ ենթակետով առաջարկվող՝ <<2) որոշման 1-ին կետը լրացնել հետևյալ բովանդակությամբ նոր՝ դ) ենթակետով, ինչպես նաև N 5 հավելվածով՝ համաձայն N 1 հավելվածի>> իրավական եզրույթը, քանի որ տեքստում նշված <<ինչպես նաև N 5 հավելվածով՝ համաձայն N 1 հավելվածի>> բառակապակցությունն անհասկանալի է:

   Մասնավորապես, պարզ չէ, թե Հայաստանի Հանրապետության կառավարության 2004 թվականի նոյեմբերի 18-ի N1844-Ն որոշմամբ հաստատված և գործող N5 հավելվածը պետք է ուժը կորցված ճանաչվի, թե՝ շարադրվի նոր խմբագրությամբ: 

  Ամեն դեպքում, գործող N5 հավելվածը, որով հաստատված է մտավոր սեփականության օբյեկտների մասին տեղեկանքի ձևը, ուժը կորցրած ճանաչելը կամ նոր խմբագրությամբ հաստատելը ճիշտ չէ և այն անհրաժեշտ է պահպանել, առավել ևս, որ նախագծում առաջարկվող պետական մասնակցության առևտրային կազմակերպությունների արդյունավետության գնահատման նոր կարգը նույնպես կարևոր է:  Հավանաբար նախագծում առաջարկվող նոր հավելվածը պետք է լրացնի գործող հավելվածների ցանկը և ունենա հերթական համարակալում, օրինակ, տվյալ դեպքում՝ <<N7 հավելված>>:

  Այսպիսով, անընդունելի է նախագծի 1-ին կետի 2-րդ ենթակետի տեքստում  առաջարկվող «ինչպես նաև N5 հավելվածով՝ համաձայն N1 հավելվածի» ձևակերպումը:

   Ելնելով վերոգրյալից առաջարկում եմ նախագծի 1-ին կետի 2-րդ ենթակետը շարադրել հետևյալ կերպ. 

   <<2) որոշման 1-ին կետը <<գ>> ենթակետից հետո լրացնել <<դ>> ենթակետով հետևյալ խմբագրությամբ. 

   <<դ) պետական մասնակցությամբ առևտրային կազմակերպությունների գործունեության արդյունավետության գնահատման կարգը՝ համաձայն N7 հավելվածի>>:

   2. Հեղինակների կողմից առաջարկվող նախագծի 1-ին կետի 3-րդ ենթակետի ձևակերպումը <<որոշման 1-ին կետի <<ա>> ենթակետով հաստատված կարգի 16-րդ կետի <<ա>> ենթակետը շարադրել հետևյալ խմբագրությամբ» նույնպես անհասկանալի է, հետևաբար՝ անընդունելի: Բացի այդ խմբագրման կարիք ունի նախագծում առաջարկվող 16-րդ կետի <<ա>> ենթակետի տեքստը: 
   Այդ կապակցությամբ առաջարկում եմ նախագծի 1-ին կետի 3-րդ ենթակետն ամբողջովին վերախմբագրել և շարադրել հետևյալ կերպ.

   <<3) որոշման N 1 հավելվածի 16-րդ կետի <<ա>> ենթակետը շարադրել հետևյալ խմբագրությամբ.

   <<ա) յուրաքանչյուր հաշվետու տարվան հաջորդող տարվա մինչև հուլիսի 30-ը, որոշման N7 հավելվածին համապատասխան, Հայաստանի Հանրապետության կառավարություն է ներկայացնում պետական մասնակցությամբ առևտրային կազմակերպությունների գործունեության արդյունավետության գնահատման հիման վրա կատարված առաջարկությունները.>>:

   3. Նախագիծը 1-ին կետից հետո անհրաժեշտ է լրացնել նոր 2-րդ կետով հետևյալ խմբագրությամբ. 

   <<3) որոշումը լրացնել N 7 հավելվածով՝ համաձայն հավելվածի>>: 

  4. Սույն առաջարկություններն ընդունելու դեպքում անհրաժեշտ է նախագծի 2-րդ և 3-րդ կետերը համարել համապատասխանաբար 3-րդ և 4-րդ կետեր:
	1.Ընդունվել է:
2.Ընդունվել է:

3.Ընդունվել է:

4.Ընդունվել է:
	1.Նախագիծը լրամշակվել է, նախագծի 1-ին կետի 2)-րդ ենթակետը վերաշարադրվել է:
2.Նախագծի տվյալ ենթակետը վերաշարադրվել է: 

3.Նախագիծը լրամշակվել է, նախագծի 1-ին կետից հետո լրացվել է նոր 2-րդ կետ՝ հետևյալ խմբագրությամբ. 

 <<2. որոշումը լրացնել նոր՝ N 7 հավելվածով՝ համաձայն հավելվածի>>: 

4. Նախագծի 2-րդ և 3-րդ կետերը համարակալվեն են 3-րդ և 4-րդ կետերի:

	20. ՀՀ մշակույթի նախարարություն, 

№ 01/6.1/3994-15,

30.07.2015թ.
	Առաջարկություններ և դիտողություններ չունի:


	-
	-

	21. ՀՀ քաղաքաշինության նախարարություն, 

№ 01/18.1/4247-15,

30.07.2015թ.
	Առաջարկություններ և դիտողություններ չունի:


	-
	-

	22. ՀՀ էկոնոմիկայի նախարարություն, 

№ 01/5947-15,

30.07.2015թ.
	Առաջարկություններ և դիտողություններ չունի:


	-
	-

	23. ՀՀ տրանսպորտի և կապի նախարարություն, 

№ 01/15.1/9017-15,

31.07.2015թ.
	Նախագծի վերաբերյալ ներկայացրել է հետևյալը.

 1.Որոշման նախագծի N 1 հավելվածով հաստատվող կարգի 3-րդ կետի <<համապատասխան  կազմակերպության և>>  բառերը  փոխարինել  <<վերջինիս>>  բառերով,  իսկ  <<քննարկման  արդյունքում>>  բառերը՝   <<համաձայնեցնելուց  հետո>>  բառերով:  
	1.Ընդունվել է:
	1.Նախագծի հավելվածով հաստատվող կարգի 3-րդ կետը վերաշարադրվել է, հաշվի առնելով ՀՀ ֆինանսների նախարարության առաջարկությունը:

	24. ՀՀ արտաքին գործերի նախարարություն,

№ 1111/479104-15,

31.07.2015թ.
	Առաջարկություններ և դիտողություններ չունի:


	-
	-

	25. ՀՀ Գեղարքունիքի մարզպետարան,

№ 01/08/2813-15,

31.07.2015թ.

	Առաջարկություններ և դիտողություններ չունի:


	-
	-

	26. ՀՀ սպորտի և երիտասարդության նախարարություն,

№ 1/5.1/990-15,

31.07.2015թ.

	Առաջարկություններ և դիտողություններ չունի:


	-
	-

	27. ՀՀ առողջապահության նախարարություն,

№ ԱՄ/11.1/9013-15,

03.08.2015թ.
	Նախագծի վերաբերյալ ներկայացրել են հետևյալը.

  1. Հաշվի առնելով այն հանգամանքը, որ տեսչական մարմիններին լիազորություն է վերապահված ստուգումներ իրականացնել միայն օրենքով սահմանված կարգով, անհրաժեշտ է Նախագծի 2-րդ կետի և Նախագծի Հավելված N 1-ի 4-րդ կետի 4-րդ ենթակետի <<կառավարության որոշումներով սահմանված կարգերով>> բառերը փոխարինել <<օրենքով սահմանված կարգով>> բառերով՝ հիմք ընդունելով <<Տեսչական մարմինների մասին>> ՀՀ օրենքի 6-րդ հոդվածի 1-ին մասի 1-ին կետը և <<ՀՀ-ում ստուգումների կազմակերպման և անցկացման մասին>> ՀՀ օրենքի 2-րդ հոդվածի 1-ին մասը: 

 2. Առաջարկում եմ Նախագծի Հավելված N 1-ի 4-րդ և 6-րդ կետերի <<հիմք է հանդիսանում>> բառերը փոխարինել <<կարող է հիմք հանդիսանալ>> բառերով` հաշվի առնելով այն հանգամանքը, որ կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար հիմք հանդիսացող ցուցանիշները կարող են լինել նվազ և ոչ էական չափերի և այդպիսի պայմաններում նշված ցուցանիշները կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար անվերապահ հիմքեր համարելը նպատակահարմար չի լինի:

  3. Առաջարկում եմ Նախագծի Հավելված N 1-ի 4-րդ կետի 1-ին ենթակետում սահմանել հաշվետու տարում կազմակերպության զուտ ակտիվների (սեփական կապիտալի) բացասական մեծության նվազագույն սահմանը՝ հաշվի առնելով այն հանգամանքը, որ նշված դեպքում ցանկացած բացասական մեծություն կարող է   հիմք հանդիսանալ կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար:

   Միաժամանակ առաջարկում եմ Նախագծի Հավելված N 1-ի 4-րդ կետի 1-ին ենթակետում <<հաշվետու տարում>> բառերից հետո ավելացնել <<և նախորդող երկու տարիների ընթացքում>> բառերը՝ հաշվի առնելով այն հանգամանքը, որ կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար հիմք հանդիսացող մյուս ցուցանիշները վերաբերում են հաշվետու տարվա և նախորդող երկու տարիների ընթացքում կազմակերպության տնտեսական գործունեությանը:     

  4.Նախագծի Հավելված N 1-ի 4-րդ կետի 4-րդ ենթակետի կապակցությամբ հայտնում եմ, որ հիմք ընդունելով այն հանգամանքը, որ տեսչական մարմինների կողմից իրականացվող` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատված է Հայաստանի Հանրապետության կառավարության որոշումներով (օրինակ՝ Հայաստանի Հանրապետության կառավարության 2012թ. ապրիլի 19-ի թիվ 522-Ն որոշումը), որոնց համաձայն՝ տեսչությունները իրականացնում են տարբեր ոլորտների ռիսկայնության գնահատում, ուստի  անհրաժեշտ է նշված կետում հստակեցնել, թե կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար արդյոք բավական է մեկ տեսչական ստուգումներ իրականացնող մարմնի կողմից տրամադրված բացասական տեղեկատվության հիման վրա  կազմակերպությունը համարել բարձր ռիսկայնություն ունեցող, թե անհրաժեշտ է տարբեր ոլորտների տեսչական ստուգումներ իրականացնող բոլոր մարմինների կողմից տրամադրված պարտադիր բացասական տեղեկատվությունը:
	1. Ընդունվել է:
2.Ընդունվել է:

3. Պարզաբանում
4.Պարզաբանում

	1.Նախագիծը լրամշակվել է (տե՛ս նախագծի 2-րդ կետը և նախագծի Հավելվածի  3-րդ կետի 4-րդ ենթակետը):
2.Նախագիծը լրամշակվել է (տե՛ս նախագծի Հավելվածի 3-րդ և 5-րդ կետերը):
3. Չի ընդունվել, քանի որ հնարավոր չէ թվային հիմնավորվածություն տալ կազմակերպության զուտ ակտիվների (սեփական կապիտալի) բացասական մեծության նվազագույն սահմանի վերաբերյալ: Նաև պետք է հաշվի առնել այն հանգամանքը, որ ցանկացած դեպքում կազմակերպության մասին ՀՀ ԿԱ պետական գույքի կառավարման վարչության և  պետական կառավարման լիազոր մարմնի համաձայնեցված որոշումը ներկայացվում է ՀՀ կառավարություն, որն էլ առևտրային կազմակերպության վերաբերյալ որոշում է կայացնում՝ սեփականատիրոջ իր լիազորությունների շրջանակում: 
4. Տե′ս ՀՀ կրթության և գիտության նախարարության դիտողությունների հատվածում ներկայացված պարզաբանումը:   


	28. ՀՀ պաշտպանության նախարարություն,

№ ՊՆ/510-1297,

04.08.2015թ.
	Առաջարկություններ և դիտողություններ չունի:


	-
	-

	29. ՀՀ ֆինանսների նախարարություն,

№ 01.1/83-6/20761-15,

05.08.2015թ.
	Նախագծի վերաբերյալ ներկայացրել են հետևյալը.

  1. Առաջարկում ենք Նախագծի 1-ին կետի 2-րդ և 3-րդ ենթակետերում <<N5 հավելված>> բառերը փոխարինել <<N7 հավելված>> բառերով, քանի որ գործող որոշմամբ արդեն իսկ առկա են N5 և N6 հավելվածներ:

  2. Նախագծի հավելվածով հաստատվող <<Պետական մասնակցությամբ առև​տրային կազմակերպությունների գործունեության արդյունավետության գնահատման կար​գի>> (այսուհետ` Կարգ) 2-րդ և 3-րդ կետերը առաջարկում ենք խմբագրել միավորելով մեկ կետում:

  3. Կազմակերպությունը մասնավորեցման ծրագրում ներառելու, բաժնե​տոմսերով հավաստված իրավունքները հավատարմագրային կառավարման, կազմակեր​պությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար հիմք հանդիսացող ցուցա​նիշ​ների կազմում առաջարկում ենք դիտարկել նաև այն դեպքը, երբ առևտրա​յին կազ​մակերպության զուտ ակտիվները երկու տարի անընդմեջ փոքր են եղել կանոնադրա​կան կապի​տալից (առնվազն 25%-ի չափով կամ առնվազն 100.0 մլն. դրամով): 

  4. Կարգի 8-րդ կետում նախատեսվում է կազմակերպության լուծարման մասին վերջնական որոշում կայացնելուց առաջ տվյալ կազմակերպությունում համապատասխան մարմնի (կամ անկախ աուդիտորի) կողմից իրականացնել աուդիտ, սակայն չի նշված, թե ինչ միջոցների հաշվին է այն իրականացվելու:
	1.Ընդունվել է:
2.Ընդունվել է:

3.Ընդունվել է:

4.Ընդունվել է:



	1.Նախագիծը լրամշակվել է:

2.Նախագիծը լրամշակվել է, նախագծով հաստատվող հավելվածի  2-րդ և 3-րդ կետերը միավորվել են մեկ կետում (տե՛ս 2-րդ կետը):

3.Առաջարկությունը հաշվի է առնվել, նախագծի հավելվածի 3-րդ կետի 3-րդ ենթակետը վերաշարադրվել է նոր խմբագրությամբ: 

4. Նախագծի տվյալ խմբագրությամբ հաստատվող հավելվածի 7-րդ կետը հստակեցվել է, սահմանվել է, որ աուդիտորական կազմակերպության կողմից իրականացվող աուդիտը չպետք է իրականացվի ՀՀ պետական բյուջեի միջոցների հաշվին:

	30. ՀՀ ոստիկանություն,

№ 24/2267,

05.08.2015թ.
	Առաջարկություններ և դիտողություններ չունի:


	-
	-

	31. ՀՀ ազգային անվտանգրության ծառայություն,

№ 11/791,

05.08.2015թ.
	Առաջարկություններ և դիտողություններ չունի:



	-
	-

	32. ՀՀ արդարադատության  նախարարություն,

№ 02/14/10473-15,

27.08.2015թ.
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետու-թյան Սահմանադրությանը: 
	-
	-

	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	-
	-

	
	3. Նախագծում իրավական այլ ակտերի նորմերի անհարկի կրկնություններ առկա չեն:
	-
	-

	
	4. Իրավական ակտում համապատասխան փոփոխություն և լրացումներ կատարելու անհրաժեշտությունն առկա է:
	-
	-

	
	5. Նախագծում անհրաժեշտ բոլոր հարցերը կարգավորված են: 
	-
	-

	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի <<Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին>> թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-

	
	7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի 2-րդ ենթակետում «հետևյալ խմբագրությամբ» բառերն անհրաժեշտ է փոխարինել «հետևյալ բովանդակությամբ» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:       
	7.Ընդունվել է:
	7.Նախագիծը լրամշակվել է:



	
	 8. Նախագիծն անհրաժեշտ է համապատասխանեցնել սույն եզրակացության  7-րդ կետին:
	8.Ընդունվել է:
	8.Նախագիծը լրամշակվել է:



	ՀՀ վարչապետի 2015 թվականի հոկտեմբերի 6-ի N 02/23.17/17097-15 հանձնարարականի կատարման վերաբերյալ

	ՀՀ կառավարության աշխատակազմի իրավաբանական վարչության եզրակացություն
	  Նախագծերի վերաբերյալ հայտնում ենք, որ.

  1.Նախագծի 1-ին և 2-րդ ենթակետերի ձևակերպումներն անհրաժեշտ է համապատասխանեցնել <<Պետական գույքի կառավարման մասին>> Հայաստանի Հանրապետության օրենքի (այսուհետ՝ օրենք) 33-րդ հոդվածի 5-րդ մասի ձևակերպմանը:

  2. Նախագծի հավելվածի վերաբերյալ անհրաժեշտ է ի նկատի ունենալ, որ դրա ընդունումը բխում է օրենքի 33-րդ հոդվածի 5-րդ մասից՝ համաձայն որի ՀՀ կառավարությունը սահմանում է պետական բաժնետոմս (բաժնեմաս) ունեցող առևտրային կազմակերպությունների գործունեության արդյունավետության գնահատման կարգը: Նույն հոդվածի 1-ին մասի 2-րդ կետի համաձայն պետական բաժնետոմս (բաժնեմաս) ունեցող առևտրային կազմակերպությունների ֆինանսատնտեսական վիճակի մշտադիտարկումների հիմնական նպատակներնից է առևտրային կազմակերպությունների կառավարման և գործունեության արդյունավետության գնահատումը: Նույն հոդվածի 2-րդ մասի համաձայն պետական բաժնետոմս (բաժնեմաս) ունեցող առևտրային կազմակերպությունների ֆինանսատնտեսական վիճակի մշտադիտարկումների իրականացման, դրանց արդյունքների ամփոփման կարգը սահմանում է Հայաստանի Հանրապետության կառավարությունը, իսկ 6-րդ մասը սահմանում է մշտադիտարկումների իրականացման հետևանքը՝ պետական գույքի կառավարման լիազորված մարմինը Հայաստանի Հանրապետության կառավարություն է ներկայացնում առևտրային կազմակերպությունների գործունեության բարելավմանն ուղղված առաջարկություններ: Վերոհիշյալ նորմերի համակարգային մեկնաբանությունը թույլ է տալիս հանգել մի շարք եզրակացությունների: Նախ ակնհայտ է, որ կազմակերպությունների գործունեության արդյունավետության գնահատումը հանդիսանում է կազմակերպությունների ֆինանսատնտեսական վիճակի մշտադիտարկումների մաս, սակայն կարգավորվում է ոչ թե մշտադիտարկումների միասնական կարգով, այլ առանձին՝ ՀՀ կառավարության կողմից սահմանված կարգով: Միաժամանակ ակնհայտ է նաև, որ օրենսդիրը մշտադիտարկման՝ այդ թվում գործունեության արդյունավետության գնահատման կարգի սահմանումից տարանջատում է դրանց հետևանքների սահմանումը: Այս կապակցությամբ գտնում ենք, որ օրենքի 33-րդ հոդվածի 5-րդ մասի ուժով ՀՀ կառավարությունը օժտված չէ նախագծի հավելվածում նշված գործունեության արդյունավետության գնահատման հետևանքները սահմանելու իրավասությամբ: Ներկայացվող նախագծի հավելվածը չի կարող պարունակել նման դրույթներ, այլ կարող է միայն սահմանել այն մեթոդներն ու ընթացակարգերը, որոնք կիրառվում են գնահատման գործընթացի շրջանակներում: Միաժամանակ անհրաժեշտ է նաև ի նկատի ունենալ, որ ՀՀ կառավարությունը ՀՀ Սահմանադրության 89-րդ հոդվածի ուժով օժտված է պետական սեփականությունը կառավարելու լիազորությամբ, և հետևաբար իրավասու է այն կառավարել իր հայեցողությամբ՝ օրենքով սահմանված կարգով:
	 Ընդունվել է:
	   Նախագիծը լրամշակվել է: Նախագծի նախաբանում ամրագրվել է, որ դրա ընդունումը բխում է օրենքի ոչ թե 33-րդ հոդվածի 5-րդ մասի, այլ նույն հոդվածի 1-ին մասի 2-րդ և 3-րդ կետերի  անհրաժեշտությունից: Համապատասխան փոփոխություններ են կատարվել նախագծի տեքստում՝ գործունեության գնահատման փոխարեն ամրագրվել է կազմակերպությունների վերաբերյալ առաջարկությունների ներկայացման ընթացակարգը:
   1. Հիմք ընդունելով նախագծի վերաբերյալ ՀՀ կառավարության աշխատակազմի իրավաբանական վարչության կողմից տրված եզրակացության մեջ նշված 1-ին դիտողությունը, որոշման նախագիծը լրամշակվել է, մասնավորապես՝

   Նախագծի նախաբանում ամրագրվել է, որ դրա ընդունումը բխում է օրենքի ոչ թե 33-րդ հոդվածի 5-րդ մասի, այլ նույն հոդվածի 1-ին մասի 2-րդ և 3-րդ կետերի  անհրաժեշտությունից: Այսինքն՝ ամրագրվել է առևտրային կազմակերպությունների գործունեության ֆինանսատնտեսական վիճակի մոնիտորինգի իրականացման արդյունքում ի հայտ եկած խնդիրների վերացման վերաբերյալ առաջարկությունների ներկայացման անհրաժեշտությունը:

   Ներկայումս ՀՀ կառավարության 2004 թվականի նոյեմբերի 18-ի <<Հայաստանի Հանրապետության պետական կառավարման մարմինների կողմից պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություններ իրականացնելու և Հայաստանի Հանրապետության կառավարության 2001 թվականի սեպտեմբերի 25-ի N 898 որոշումն ուժը կորցրած ճանաչելու մասին>> N 1844-Ն որոշման համաձայն ՀՀ կառավարությանն առընթեր պետական գույքի կառավարման վարչությունը (այսուհետ՝ Վարչություն), պետական կառավարման մարմինների կողմից տրամադրված տեղեկատվության հիման վրա, իրականացնում է պետական մասնակցությամբ առևտրային կազմակերպությունների (այսուհետ՝ կազմակերպություններ) ֆինանսատնտեսական ցուցանիշների դիտարկումներն ու վերլուծությունը: 

   Վարչությունը կազմակերպությունների վերաբերյալ իրականացված ֆինանսատնտեսական ցուցանիշների մոնիտորինգի արդյունքների վերլուծության մասին կիսամյակային և տարեկան կտրվածքով տեղեկանքներ է ներկայացնում ՀՀ կառավարության քննարկմանը: Սակայն գործնականում կանոնակարգված չէ մոնիտորինգի արդյունքների կիրառման հետ կապված հետադարձ կապը, մասնավորապես պետական մասնակցությամբ կազմակերպությունների հետագա գործունեության կազմակերպման (մասնավորեցման առաջարկելու, մասնավոր կառավարիչ ներգրավելու, անարդյունավետության կայուն ցուցանիշներ ունեցող կազմակերպությունները լուծարելու) վերաբերյալ որոշումների ընդունման գործընթացը:

   2. Ինչ վերաբերում է օրենքի 33-րդ հոդվածի 5-րդ մասի կատարմանը, ապա Վարչությունն առաջիկայում նախաձեռնելու է և շրջանառության մեջ է դնելու ՀՀ կառավարության համապատասխան որոշման նախագիծը, որը և թույլ կտա պատասխանել այն հարցին թե՞ ինչպես է գնահատվելու առևտրային կազմակերպության գործունեության արդյունավետությունը: 

	ՀՀ վարչապետի 2015 թվականի նոյեմբերի 20-ի N 02/23.17/19809-15 հանձնարարականի կատարման վերաբերյալ

	ՀՀ կառավարության աշխատակազմի Ֆինանսատնտեսա-գիտական վարչության եզրակացություն
	  Նախագծի վերաբերյալ հայտնում ենք հետևյալը.

  Նախագծի 2-րդ կետով նախատեսվող կարգի /այսուհետ՝ Կարգ/ 3-րդ կետի համաձայն՝ 

  Կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար կարող է հիմք հանդիսանալ հետևյալ չորս ցուցանիշներից առնվազն երկուսի առկայությունը՝ 

  1) հաշվետու տարում կազմակերպության զուտ ակտիվների (սեփական կապիտալի) բացասական մեծությունը, 

  2) հաշվետու տարում և նախորդող երկու տարիների ընթացքում կազմակերպության կուտակած վնասների տարեկան աճը, 

  3) հաշվետու և նախորդ տարվա ընթացքում անընդմեջ կազմակերպության զուտ ակտիվները փոքր են եղել կազմակերպության կանոնադրա​կան կապի​տալից՝ առնվազն կազմակերպության կանոնադրա​կան կապի​տալի 25 տոկոսի չափով, 

  4) օրենքով սահմանված կարգերով տեսչական ստուգումների իրականացման արդյունքում կազմակերպությունը, համաձայն տեսչական ստուգումներ իրականացնող մարմինների կողմից տրամադրված տեղեկատվության, հաշվետու տարում և նախորդող երկու տարիների ընթացքում անընդմեջ համարվել է բարձր ռիսկայնության խմբում ընդգրկված կազմակերպություն: 

  1. Կարգի 3-րդ կետի 1-ին ենթակետի վերաբերյալ հայտնում ենք, որ ՀՀ քաղաքացիական օրենսգրքի 98-րդ հոդվածի 4-րդ մասի համաձայն՝ եթե երկրորդ կամ յուրաքանչյուր հաջորդ ֆինանսական տարվա ավարտից հետո սահմանափակ պատասխանատվությամբ ընկերության զուտ ակտիվների արժեքը պակաս է կանոնադրական կապիտալից, ապա ընկերությունը պարտավոր է հայտարարել իր կանոնադրական կապիտալի նվազման մասին և սահմանված կարգով գրանցել դրա նվազումը: Եթե ընկերության նշված ակտիվների արժեքը կազմում է բացասական մեծություն կամ պակասում է կանոնադրական կապիտալի` օրենքով սահմանված նվազագույն չափից, ընկերությունը ենթակա է լուծարման:

  Կարգի 3-րդ կետի 3-րդ ենթակետի վերաբերյալ հայտնում ենք, որ «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ մասի 2-րդ պարբերության համաձայն՝ եթե երկրորդ և յուրաքանչյուր հաջորդ ֆինանսական տարվա ավարտից հետո պարզվի, որ ընկերության զուտ ակտիվների արժեքը պակաս է օրենքով սահմանված կանոնադրական կապիտալի նվազագույն չափից, ապա ընկերությունը պարտավոր է ընդունել որոշում լուծարման մասին: 

  Ելնելով վերոգրյալից՝ գտնում ենք, որ այս կետերից յուրաքանչյուրի առկայությունն արդեն իսկ հիմք է սնանկացման կամ լուծարման գործընթաց նախաձեռնելու համար:

2. Կարգի 3-րդ կետի 2-րդ ենթակետի վերաբերյալ գտնում ենք, որ այն հստակեցման կարիք ունի:

3. Կարգի 3-րդ կետի 4-րդ ենթակետի վերաբերյալ գտնում ենք, որ տեսչական ստուգումների իրականացման արդյունքում կազմակերպությունը, համաձայն տեսչական ստուգումներ իրականացնող մարմինների կողմից տրամադրված տեղեկատվության, հաշվետու տարում և նախորդող երկու տարիների ընթացքում անընդմեջ բարձր ռիսկայնության խմբում ընդգրկված կազմակերպություն համարվելը բավարար հիմք չէ կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպության վերակազմակերպման կամ լուծարման գործընթացը նախաձեռնելու համար:
	1. Ընդունվել է մասամբ:

2. Ընդունվել է: 

3. Ընդունվել է: 


	1. ՀՀ կառավարության 2004 թվականի նոյեմբերի 18-ի N 1844-Ն որոշմամբ սահմանված կարգով մոնիտորինգի ենթարկված ընկերությունների ցուցանիշների վերլուծությունը ցույց է տալիս, որ 2013-2014 թվականների տարեկան արդյունքներով թվով 51 ընկերության սեփական կապիտալները փոքր է եղել այդ կազմակերպությունների կանոնադրական կապիտալներից, որից 2013թ.-ին` 6 ընկերության, իսկ 2014թ.-ին` 7 ընկերության սեփական կապիտալները բացասական մեծություն են ունեցել (ընկերությունների ցանկը կցվում է): 

Ճիշտ է, որ <<Բաժնետիրական ընկերությունների մասին>> ՀՀ օրենքի 43-րդ հոդվածի 3-րդ մասի 2-րդ պարբերությամբ նախատեսվում է, որ  եթե երկրորդ և յուրաքանչյուր հաջորդ ֆինանսական տարվա ավարտից հետո պարզվի, որ ընկերության զուտ ակտիվների արժեքը պակաս է օրենքով սահմանված կանոնադրական կապիտալի նվազագույն չափից, ապա ընկերությունը պարտավոր է ընդունել որոշում լուծարման մասին: Միևնույն ժամանակ <<Բաժնետիրական ընկերությունների մասին>> ՀՀ օրենքի 30-րդ հոդվածի 3-րդ մասով սահմանված է, որ. <<Ընկերության կանոնադրական կապիտալի նվազագույն չափ չի սահմանվում:>>: Այսինքն՝ <<Բաժնետիրական ընկերությունների մասին>> ՀՀ օրենքի 43-րդ հոդվածի պահանջի կատարումը անիրատեսական է: Ընկերությունները պետք է առաջնորդվեն <<Բաժնետիրական ընկերությունների մասին>> ՀՀ օրենքի 43-րդ հոդվածի 3-րդ մասի 1-ին պարբերության պահանջով՝ սահմանված կարգով նվազեցնելով կանոնադրական կապիտալը: Այս դեպքում ՀՀ կառավարությունը թույլատրում է ընկերության կանոնադրական կապիտալի նվազեցումը: Սակայն ընկերության կանոնադրական կապիտալի նվազեցումը միակ հետևանքը չէ: 

ՀՀ կառավարության քննարկմանը ներկայացված  որոշման նախագծով առաջարկվում է այլընտրանքային մոտեցում՝ ընկերությունների լուծարման փոխարեն քննարկել դրանց  բաժնետոմսերը հավատարմագրային կառավարման հանձնելու, վերակազմակերպելու կամ պետություն-մասնավոր հատված համագործակցության որևէ ծրագիր իրականացնելու գործընթացը: Գտնում ենք, որ սա ավելի ընդունելի տարբերակ է, քան ընկերությունների լուծարումը:

Կարգի 3-րդ կետի 3-րդ ենթակետը հանվել է:  

2. Կարգի 3-րդ կետի 2-րդ ենթակետը հստակեցվել է՝ սահմանվել է, որ հաշվետու տարում նախորդ տարվա համեմատությամբ առևտրային կազմակերպության կուտակած վնասների տարեկան աճը պետք է կազմի 50 տոկոսից ավելի:
3. Կարգի 3-րդ կետի 4-րդ ենթակետը բացառվել է նախագծից:



